
Santiscima Trinité, 1a Santa Comegnun, ai 26.05.13 - nr. 26

Families: En dédôlönesc ales 19:30 èl les families co abelësc la Funziun de mà. An pëia 
da dlijia demez en prozesciun (en pert con ćiandëres), con trëi staziuns: capela dal Śauter, 
capela dal Ciüch y Lën de Santa Maria. Düć canć, soradöt inće families y mituns, è bel enviês 
da tó pert.

Iolan: I rengraziun de cör dötes les ëres y düć i ëi co è gnüs a daidé laé la dlijia por la Pröma 
Santa Comegnun. Iolan a Hildegard, ala Raiffeisen por l’ega y a düć chi co à dé ca val’ por 
le danmisdé. Iolan y Dio s’al pàii!

Dis de cultura: Sö La Val vëgnel motü da jì i dis ”Cultus”. Encö ai 26/05 ales 16:00 èl sö da 
Dlijia Vedla la daorida dla mostra de crusc vedles y vijita ala dlijia. Al 1/06 ales 18:00 sö Runch: 
sëra de leteratöra con Roberta Dapunt, Josef Oberhollenzer y Josef Zoderer. Ai 2/06 ales 
16:00 sö da Dlijia de Santa Berbora: referat ”Mort y crusc” con pater dr. Ewald Volgger OT.

Paurs: Al vën lascé alessëi che i paurs co condüj tiers tai Tamersc, mëss i sorandé 
diretamonter canche al è le famëi enlò, zonza ne pòl nia gnì sorantut la responsabilité. Le 
dé che an jarà tai Tamersc, gnarà lascé alessëi plü ennant.

Tomp lëde: Le Sorvisc ai Jogn Val Badia lascia alessëi che al è ćiamó posć lëdi por tó pert 
al proiet ”En isté deboriada“. Prëibel cherdé sö te Sorvisc ai Jogn al nr. 0474/523070.

Conzert: La Scora de Musiga Val Badia enviëia a n conzert dai scolari dla scora de musiga, 
en lönesc ai 27 de mà ales 6 da sëra, te salf dles manifestaziuns.

Referat/1: Ete en ćiasa de palsa ta San Martin vëgnel tignì en lönesc ai 27 de mà ales 20:00 
le referat dal titul ”Vire con la maratia de parkinson”. Referënt è le dr. Peter Paul Pramstaller.

Referat/2: En jöbia ai 30 de mà ales 19:30 èl tal Ćiastel de Tor na serada con Sir Lady 
Eisenhover (Hubert Pfeifhofer), co cuntarà de söa vita dô en gran inzidënt.

Cari mituns,
Gejù dij che Ël è le lën da öa. Y 
os sëis les boseres. Con la Pröma 
Santa Comegnun vën osta amicizia 
con Gejù ćiamó plü sterscia. Ël ves 
empormët a düć os:
Pa me sëise al sogü.
Iu ne ves
lasci nia
susc!

La comunité d’Al Plan ti aoda
döt le bun, sanité y benedisciun ai geniturs
Peter Mutschlechner y Petra Pitscheider

por la nasciüda de picia EMMA.

AODANZES: Döt le bun, sanité y benedisciun a
Vigile Obwegs * 26.05.1928 - Anton Daverda *27.05.1927

Carlo Tamers *31.05.1927 - August Ties *31.05.1933
y a düć chi co à santennom y complësc i agn cöst’edema




